
ENERGIUTGREIING 2009 
 

 

 

   
 
 
 
 

 
 
 
 
 
 
 
 
 
 

 
 
 
 
 
 
 

 
Sveio kommune 



 
 

 
 Side 2 av 72       

Energiutgreiing Sveio kommune 2009 
 

Forord 

I følgje forskrift om energiutgreiing utgitt av NVE januar 2003 skal områdekonsesjonær utarbeida, årleg oppdatera 
og offentleggjera ei energiutgreiing for kvar kommune i konsesjonsområdet.  

 
Områdekonsesjonær Haugaland Kraft har valt å la IFER koordinera og sluttføra arbeidet med å utarbeida 
energiutgreiinga for Sveio kommune. 
 
Utarbeiding av lokale energiutgreiingar skal hjelpa til med å auka kunnskapen om lokal energiforsyning, stasjonær 
energibruk og alternativ på dette området, og slik vera med på ei samfunnsmessig rasjonell utvikling av 
energisystemet. 
 
Formålet med energiutgreiinga er først og fremst å skaffa fram eit faktagrunnlag om energibruk og energisystem i 
kommunen. Dette materialet er forventa å danna grunnlag for vidare vurderingar, og slik sett vera utgangspunktet for 
å utarbeida eit betre vedtaksgrunnlag for områdekonsesjonær, kommunen og andre lokale energiaktørar. 
 
Målet med energiutgreiinga som grunnlag for kommunal planlegging, og for ulike vedtak om energiløysingar, er å få 
fram kunnskap om alle aktuelle energiløysingar og deira eigenskapar. 
 
Energiutgreiinga er såleis eit informasjonsverkemiddel, og på bakgrunn av desse informasjonane kan det forventast 
at det i større grad blir teke energival som er samfunnsmessig rasjonelle. 
 
Utgreiinga er ikkje lagt opp til å innehalda detaljerte analysar der enkelte tiltak blir valde/tilrådde framfor andre. Den 
lokale utgreiinga skal vera eit utgangspunkt for vidare fordjuping. 
 
I energiutgreiinga er det lagt mest vekt på å gi informasjon. Utgreiinga er meint å gi informasjon både om 
energisituasjonen i kommunen i dag, og om moglegheiter og utfordringar kommunen har til redusert bruk av energi, 
og meir bruk av alternative energiløysingar. 

 
For at utgreiinga skal vera lett å finna fram i, og raskt føra til hovudpunkta, er det valt å leggja mykje interessant 
bakgrunnsstoff og informasjon med omsyn til energi som vedlegg til utgreiinga. 
 
Det viktigaste og mest nyttige kapittelet i utgreiinga er kapittel 4, der vi ser på framtidige energiløysingar, 
utfordringar og moglegheiter. Her er stikkorda å sikra kapasitet i overføring av energi til og i kommunen, reduksjon 
av energibruk, bruk av alternativ energi, i tillegg til samhandling mellom kommunen og energiaktørar. 
 
Det skal skipast til eit offentleg møte der kommunen og andre interesserte blir inviterte. På dette møtet skal 
energiutgreiinga, med m.a. alternative løysingar for energiforsyning i kommunen, presenterast og diskuterast. 
 
Energiutgreiinga skal oppdaterast årleg, og kvart år blir det invitert til eit ope møte der energisituasjonen skal 
diskuterast. På denne måten sikrar ein god kontakt mellom alle aktørar som kjem i kontakt med energispørsmål og 
bruk av energi i kommunen. 

Samandrag 

Energiutgreiinga skal beskriva dagens energisystem og energisamansetjing i kommunen med statistikk for 
produksjon og stasjonær bruk av energi. Vidare skal utgreiinga innehalda informasjon av forventa stasjonær 
energietterspørsel, og ho skal beskriva dei mest aktuelle energiløysingane for område i kommunen. 
 
I samarbeid med Haugaland Kraft har ein forsøkt å etablera ein tilstand når det gjeld energibruk for dei ulike 
brukargruppene, kartlagt lokal energiproduksjon, og beskrive all infrastruktur for energi i kommunen. 
 
Med bakgrunn i forventa energietterspørsel i kommunen, fordelt på ulike energiberarar og brukargrupper, blei det 
utarbeidd ein prognose for åra fram til 2020.  
 
Framtidige energiløysingar, utfordringar og utsikter i kommunen er vurdert og beskrive. Under dette er det sett på 
kapasitet i overføring av energi til og i kommunen, om det er høve til reduksjon i energibruk, bruk av alternativ 
energi til oppvarming, nye fornybare energikjelder m.m. 
 
Energiutgreiinga skal offentleggjerast ved å invitera kommunen og andre interesserte til eit offentleg møte, der 
utgreiinga blir presentert og moglege tiltak diskutert.  
 
Energibruk og utvikling 
Forbruk av elektrisk kraft i kommunen var i 2007 på 55,3 GWh. Det totale energibruket var på 70,2 GWh. 
 
Forbruket av elektrisitet har dermed steget med 6 % sidan 2005, mens den totale energibruken i kommunen har 
steget med 8,6%  i same perioden. Forbruket av elektrisk kraft i kommunen var på 53,6 GWh i 2006.  
 
Med dei prognosar for forbruksvekst som er sett til grunn for dei ulike energikjeldene, vil den totale energibruken i 
2020 vera på 74,6 GWh, av dette vil 56,8 GWh vera forbruk av elektrisitet. Det er mange ting som påverkar slike 
prognoser og tala er derfor usikre. 
 
Framtidige energiløysingar, utfordringar og utsikter i kommunen: 

Utfordringar: 

• Ein av dei viktigaste utfordringane som blir tatt opp i energiutgreiinga er det faktum at vi i alt for stor grad 
nyttar elektrisk kraft til oppvarming, vi er lite energifleksible. Energiutgreiinga vil vera med å stimulera til 
overgang frå bruk av elektrisitet, til meir bruk av vassboren varme til oppvarming, og å auka produksjonen 
av energi frå fornybare energikjelder. 

• Energifondet utgjorde i 2008, 723 millionar kroner. I tillegg vart det for 2008 for fyrste gong tilført midle 
til energifondet frå avkastninga av grunnfondet tilsvarande 399 millionar kroner. Skal kommunen få tildelt 
delar av Energifondet, må den ta initiativ til å utarbeide gode prosjekt som Enova vil gje støtte til. Dei 
kommunane som forhold seg passive på dette området, får heller ikkje ta del i Energifondet, som blant anna 
vert innbetala gjennom strømrekninga vår.  

  

Sikra strømforsyning og ny kraftproduksjon: 

• Kommunen sine innbyggjarar har i dag ein god leveringstryggleik og ei stabil straumforsyning. Det er 
ingen flaskehalsar i dagens distribusjonsnett. Elektrisitetsnettet må likevel heile tida utviklast og utbyggjast 
for å forsyna utbyggingsområda i kommunen. 

• Det er moglegheiter for lokal elektrisitetsproduksjon i mikro-/ minikraftverk i elvar i kommunen.  

• Fylkesdelplanen for vindkraft viser at det fleire stader i Sveio er aktuelt med vindkraft. Det bør derfor 
utgreiast nærmare dei sjansane som finst for å etablera vindkraftanlegg. Forhold knytt til meir nøyaktige 
vindmålingar, infrastruktur og arealbruk bør vektleggast. 

Redusera forbruk av energi, ENØK tiltak: 

• I tillegg til å fokusera på ei omlegging til nye fornybare energikjelder, må ein satsa på tiltak som gjer at 
forbruket av energi, både elektrisk og annan energi, kan reduserast. Derfor er fokus på enøk viktig. Stikkord 
i denne samanhengen er å prøva å stimulera til bevisst bruk av energi, og å få til energileiing og 
energioppfølgingssystem for alle næringsbygg, både kommunalt og privat, samt effektive enøk tiltak som 
installering av styresystem, isolering, varmegjenvinning osv. Det totale teoretiske sparepotensialet er 
erfaringsmessig ofte opp mot 20 % av forbruket. 

• Det har blitt gjort ei rekkje enøk analysar i kommunen. Både i kommunale bygg og i privat næring og 
hushald er det derfor allereie gjennomført fleire enøk tiltak som har ført til reduksjonar i 
elektrisitetsforbruket i kommunen. Med bruk av erfarings tal frå Enova sitt bygningsnettverk vil det likevel 
med enkle enøk tiltak vera mogleg å oppnå ei innsparing på ca. 4-5 GWh på kort sikt, noko som tilsvarer   8 
% av elektrisitetsforbruket i kommunen.  

• Ved bygging av nye bustader og yrkesbygg, samt ved rehabilitering, har ein store sjansar til å avgrensa 
energibruken. I begge tilfella vil ekstra investeringar ikkje fordyra i særleg grad, og er i mange tilfelle svært 
lønnsame dersom energiomsyn kjem inn i planleggingsprosessen. Både val av teknologi og måten ein 
bygning blir utforma og konstruert på vil bestemma det framtidige nivået på energibruket. 

Bruk av alternativ energi til oppvarmingsføremål: 

• Ved vurdering av bruk av alternativ energi til oppvarmingsformål, kor samfunnsøkonomiske og 
bedriftsøkonomiske fordeler skal være avgjørande for valet, er det viktig å få ei grundig og nøytral 
vurdering av alternativa, kor alle parameter blir med i berekningane. Det er mange eksempel på 
unyanserte framstillingar i media og salskampanjar. 

• Vassboren varme er ofte ein føresetnad for å ta i bruk alternative oppvarmingsmetodar. Kommunen bør gå 
føre med eit godt eksempel, og vurdera muligheita og lønsamheita for å installera slike anlegg i sine 
nybygg over ei viss storleik. Også ved større rehabiliteringar bør slike tiltak vurderast fordi det generelt er 
et høgare energibehov i eldre bygg. På denne måten er ein med å legg grunnlag for overgang til alternative 
varmeløysingar. I vurderinga må alle parameter tas med, slik at ein får ei riktig samfunnsøkonomisk og 
bedriftsøkonomisk vurdering. 

• Små velisolerte bygg egnar seg ofte mindre for vassboren varme fordi lavt energibehov fører til at prisen på 
varme blir høg samla sett. Bygg som egnar seg særleg godt kan vera skular, sjukeheimar, idrettsanlegg, 
samt kontorbygg og forretningsbygg med stort kjølebehov som kan utnytta varmepumper. I større bygg 
med et jamt oppvarmingsbehov og eit høgt forbruk av varmt tappevatn er det mulig å fordele de ekstra 
investeringskostnadene på eit høgt tal kWh. I slike tilfeller kan vassborne system bli lønnsame. 

• I Sveio kommune er det i dag ikkje noko røyrnett for fjernvarme. Der forholda ligg til rette for det, bør ein 
kunne vurdera om det er råd å etablera større eller mindre fjernvarmeanlegg. Den spreidde 
busetjingsstrukturen i kommunen, og mangel på eit vassbore system i eksisterande bygningar avgrensar 
utbygginga av fjernvarmeanlegg. Ved låge kraftprisar, visar det seg i praksis at det er vanskeleg å få til 
lønnsame fjernvarmeanlegg.. Styringsmakta har signalisert at dei vil love nokre hundre millionar kroner til 
utbygging av infrastruktur for vassboren varme. Dette skal fremmast i statsbudsjettet for 2005.  

• Det er god tilgang på ved i kommunen, forbruket vil auka ved høge kraftprisar. 

• Ein forventar at bruk av propangass i kommunen vil auka, spesielt i bustadsektoren. Fleire og fleire får 
auga opp for dei bruksområda som gass har i hushald, og marknadsføringa av gasskomfyrar, peisar, kjelar 
osv. som blir lansert i samband med bruk av naturgass, vil også påverka sal av propan. Bruk av naturgass er 
førebels ikkje aktuelt, og vil først og fremst bli aktuelt som flytande naturgass, LNG, eller eventuelt som 
komprimert naturgass, CNG, på stader med stort energibehov. I ein slik samanheng kan også et 
kogenereringsanlegg for produksjon av både elektrisitet og varme vera aktuelt. Slike anlegg gir god 
energiutnytting. 

• Det er førebels ikkje aktuelt med forbrenningsanlegg for avfall i kommunen. Det er meir aktuelt at 
kommunen går inn i et interkommunalt samarbeid om eit felles forbrenningsanlegg. 

• Det bør undersøkjast om det er bedrifter som har spillvarme tilgjengeleg, temperaturforhold på denne, og 
om han kan la seg bruka internt i bedrifta, til nærliggjande bygg eller til ny næring som akvakultur og 
veksthus. 

• Auka satsing på varmepumper i privatbustader vil vera gunstig ved at ein kan spara elektrisitet til 
oppvarmingsformål. Kor varmepumpa skal hente energien frå må avgjerast i kvart einskild tilfelle. Det er 
den siste tida blitt ein ukritisk installering av luft til luft varmepumper over heile landet, og ikkje alle av 
disse treng nødvendigvis å gi noko gevinst. I nokre tilfelle er forbruket etter installering av varmepumpe det 
same, komforten både sommar og vinter blir betre, men oppvarma areal aukar. Det må undersøkast i kvart 
enkelt høve om bygget er gunstig for varmepumpe, og eventuelt kva type varmepumpe ein bør installere. 

• I dei områda i kommunen som har nærleik til sjø, har næringslivet og kommunen høve til å satsa på større 
og mindre varmepumper i sjøvatn, for å ta opp varme derifrå. Sjøvatn har eit relativ høgt og stabilt 
temperaturnivå, og varmekapasiteten er 4 gangar så høg som for luft. Mange bedrifter og føretak har svært 
gode erfaringar med slike anlegg. Lønsamingsberekningar må foretas i kvart einskild tilfelle. 

Samspel mellom kommune og energiaktørar: 

• Det er svært viktig med eit godt samspel mellom dei ulike energiaktørane og kommunen ved etablering og 
ajourføring av kommuneplanar, arealplanar og reguleringsplanar med fokus på energiløysingar og bruk. Ei 
slik samhandling mellom ulike instansar kan skje gjennom dei årlege lokale energiutgreiingsmøta, og 
resultata kan gi ei naturleg knyting til meir detaljerte energiplanar hos kommunen eller energiaktørane. 

1 Innleiing 

1.1 Bakgrunn 
I samsvar med energiloven § 5B–1 pliktar alle som har anleggs-, område- og fjernvarmekonsesjon å delta i 
energiplanlegging. Nærmare vedtak om denne plikta er fastsett av Noregs vassdrags- og energidirektorat i forskrift 
om energiutgreiingar gjeldande frå 1.1. 2003. Etter denne forskrifta er alle områdekonsesjonærar (lokale nettselskap) 
i landet pålagde å utarbeida og offentleggjera ei energiutgreiing for kvar kommune i sitt konsesjonsområde. Den 
første energiutgreiinga skulle vera ferdig innan 1. januar 2005, og blir deretter oppdatert årleg. 
 
Energipolitiske mål 
I Stortingsmelding 29 1998/99 (energimeldinga) er det sett som mål å avgrensa bruken av energi, og då særleg 
elektrisitet, stimulera til overgang frå bruk av elektrisitet til meir bruk av vassboren varme til oppvarming, og å auka 
produksjonen av energi frå fornybare energikjelder. I energimeldinga er det sett følgjande konkrete mål som det skal 
jobbast mot: 

• Avgrensa energibruken vesentleg meir enn om utviklinga blir overlaten til seg sjølv 

• Bruka 4 TWh meir vassboren varme årleg, basert på nye fornybare energikjelder, varmepumper og 
spillvarme, innan 2010 

• Byggja vindkraftanlegg som årleg produserer 3 TWh innan 2010 

• Auka bruk av naturgass innanlands 

• Redusera bruk av mineralolje til oppvarming med 25% (4 TWh) 

Måla skal ein prøva  å nå blant anna gjennom informasjon og samarbeid for å klarlegga alle relevante fakta og 
aktuelle alternative energiløysingar. God informasjon gjer at ulike aktørar kan få auka kunnskapar og dermed betre 
grunnlag for å gjera rette vedtak. 
 
Utarbeiding av lokale energiutgreiingar skal vera med på å auka kunnskapen om lokal energiforsyning, stasjonær 
energibruk og alternativ på dette området, og slik medverka til ei samfunnsmessig rasjonell utvikling av 
energisystemet. Med stasjonær energibruk meiner ein all netto innanlands energibruk fråtrekt bruk av energi til 
transportformål. 
 

Formell forankring  
Den formelle forankringa for den lokale energiutgreiinga er vist i figur 1.1 
 

   

Figur 1.1 Forankring til lokal energiutgreiing. Kjelde NVE 

1.2 Beskriving av utgreiingsarbeidet 
Områdekonsesjonær Haugaland Kraft har valt å la IFER koordinera og sluttføra arbeidet med å utarbeida 
energiutgreiinga for Sveio kommune. 
 
Under sjølve oppstarten av utgreiinga blei det lagt opp til informasjonsmøte med lokale energiaktørar og kommunen 
om bakgrunn og formål med lovpålagde energiutgreiingar. På denne måten fekk ein til dialog og lokalt engasjement. 

 
I samarbeid med Haugaland Kraft har ein forsøkt å etablera ein ”no tilstand” når det gjeld energibruk for dei ulike 
brukargruppene, kartlagt lokal energiproduksjon, og beskrive all infrastruktur for energi i kommunen. 

 
Med bakgrunn i forventa energietterspørsel i kommunen fordelt på ulike energiberarar og brukargrupper, blei det 
utarbeidd ein prognose for åra fram til 2020. 
 
Framtidige energiløysingar, utfordringar og utsikter i kommunen er vurdert og beskrive. Under dette er det sett på 
kapasitet i overføring av energi til og i kommunen, om det er høve til reduksjon i energibruk, bruk av alternativ 
energi til oppvarming, nye fornybare energikjelder m.m. 
 
I prosessen med å utarbeida energiutgreiinga har det heile tida vore kontakt med netteigar, kommuneadministrasjon 
og nokre av industribedriftene i kommunen. 
 
Energiutgreiinga skal offentleggjerast ved å invitera kommunen og andre interesserte til eit offentleg møte, der 
utgreiinga blir presentert, og moglege tiltak diskutert.  
 
 
Sjølve prosessen med å laga ei lokal energiutgreiing for kommunen er forsøkt vist i figur 1.2.  
 

Prosess i utgreiingsarbeidet 

 
 
 
 
 
 
 
 
 
 

 
 
 

 

Figur 1.2 Skisse som viser prosessen med utarbeiding av lokale energiutgreiingar. Kjelde NVE 

1.3 Samordning med regional kraftsystemutgreiing 
Forskrift om energiutgreiingar legg opp til ei todeling av utgreiingsarbeidet. Lokale energiutgreiingar skal 
utarbeidast av områdekonsesjonærar (nettselskap) for kvar kommune. Kraftsystemutgreiingar skal gjennomførast av 
anleggskonsesjonærar og koordinerast av utpeika utgreiingsansvarlege konsesjonærar innanfor gitte geografiske 
område (regionar). 
 
Kraftsystemutgreiinga skal beskriva dagens kraftnett, framtidige overføringsforhold, samt forventa tiltak og 
investeringar. Den lokale energiutgreiinga vil i første rekkje fokusera på lokale varmeløysingar. Endring i 
etterspørsel etter elektrisitet, som ei følgje av introduksjon av alternative oppvarmingsløysingar, kan vera ein viktig 
informasjon for den som er ansvarleg for planlegging av overliggjande nett. 

1.4 Målsetjing med energiutgreiing 
Målet om ei langsiktig kostnadseffektiv og miljøvennleg energiforsyning prøver ein å oppå gjennom 
informasjon og samarbeid for å klarlegga alle relevante fakta og aktuelle alternative energiløysingar. 
God informasjon gjer at ulike aktørar kan få auka kunnskapar, og dermed betre grunnlag for å gjera 
rette vedtak. 
 
Utarbeiding av lokale energiutgreiingar skal vera med på å auka kunnskapen om lokal energiforsyning, stasjonær 
energibruk og alternativ på dette området, og slik medverka til ei samfunnsmessig rasjonell utvikling av 
energisystemet. Områdekonsesjonær har monopol på distribusjon av elektrisitet i sitt område, og gjennom den lokale 
energiutgreiinga ønskjer ein å gjera informasjon om blant anna belastningsforhold i nettet, tilgjengeleg for alle 
aktørar i varmemarknaden. 

 
Både områdekonsesjonær og kommunen har viktige roller å ta vare på i forhold til val av lokale 
energiløysingar. Eit godt samarbeid vil vera vesentleg for å oppnå rasjonelle lokale energiløysingar.  
 
Energiutgreiinga skal vera eit hjelpemiddel i kommunen sitt eige planarbeid, der energi i mange samanhengar vil 
vera eit viktig tema. Prosessen med å utarbeida ei lokal energiutgreiing, som blant anna inneber eit årleg møte 
mellom kommunen og lokalt nettselskap, skal bidra til ei ope haldning og betre dialog om lokale energispørsmål. 
 
Formålet med energiutgreiinga er først og fremst å skaffa fram eit faktagrunnlag om energibruk og 
energisystem i kommunen. Ein forventar at dette materialet skal danna grunnlag for vidare 
vurderingar, og slik sett vera utgangspunktet for å utarbeida eit betre vedtaksgrunnlag for 
områdekonsesjonær, kommunen og andre lokale energiaktørar. 
 
Målet med energiutgreiinga som grunnlag for kommunal planlegging, og for ulike vedtak om 
energiløysingar, er å få fram kunnskap om alle aktuelle energiløysingar og deira eigenskapar. 
Energiutgreiinga er altså eit informasjonsverkemiddel, og på bakgrunn av desse informasjonane kan det forventast at 
det i større grad skal gjerast energival som er samfunnsmessig rasjonelle. 

1.5 Føresetnader for utgreiingsarbeidet 
Statistikk for energibruk i kommunen er basert på data frå Statistisk Sentral Byrå (SSB). Der det ikkje har funnest 
tal, er tal blitt stipulerte ut frå tendensar. Forbruket er korrigert for variasjonar i ute temperaturar. (Graddag 
korrigert.) Korrigeringa er gjort for dei delar av forbruket som er rekna å vera temperaturavhengige.  
 
Utgreiinga er ikkje lagt opp til å innehalda detaljerte analysar der enkelte tiltak blir valde/anbefalte framfor andre. 
Den lokale utgreiinga skal vera eit utgangspunkt for vidare fordjuping.  
 
Det er i energiutgreiinga lagt mest vekt på å gi informasjon. Utgreiinga er meint å gi informasjon både om 
energisituasjonen i kommunen i dag, og om utsikter og utfordringar kommunen har til redusert bruk av energi, og 
meir bruk av alternative energiløysingar. 
 
Det er ikkje sett tal på kor mykje dei enkelte alternative energiløysingane utgjer, men berre påpeikt kva alternativ 
som kan vera aktuelle, og gjerne generelt potensial på landsbasis. 
 
For Enøk potensialet er dette rekna ut med bakgrunn i landsdekkjande erfaringar med slike tiltak. 

2 Beskriving av dagens lokale energisystem 

2.1 Kort om Sveio kommune 

Sveio kommune er ei halvøy som grenser mot Sletta og 
Bømlafjorden i vest og Ålfjorden i øst. Kommunen ligg i 
Hordaland fylke. Kommunen har fastlandsgrense med 
kommunane Tysvær og Haugesund, som begge ligg i 
Rogaland fylke.  

Hovudferdselsåra på vestlandet, kyststamvegen E39, går 
gjennom kommunen.  

I  juli 2009 hadde Sveio 4947 innbyggjarar som bur spreidd 
over heile kommunen. Figur 2.1 viser utvikling og 
framskriving i folketalet. Kommunen har to senter, Sveio og 
Førde. Ein fjerdedel av innbyggjarane bur i dei to tettstadene. 
Resten fordeler seg på fleire krinsar. Sveio er ein langstrakt 
kommune, og dekkjer eit areal på 246 km2. Sveio er ein typisk 
pendlarkommune, der pendlinga i all hovudsak går til 
regionsenteret Haugesund. 

Sveio kommune er den største arbeidsgjevaren. Kommunen 
har litt industri, der Fiskeforsyningen as og Ølen Betong as 
avdeling Sveio er dei største arbeidsgjevarane, som sysselsett 
totalt ca. 80 personar. Elles er jordbruk den viktigaste 
næringa. Sjå figur 2.3 som viser sysselsette fordelt på ulike sektorar i 2002. I andre kvartal 2009 var arbeidsløysa i 
kommunen på ca 1,4 %. 

Meteorologiske data for kommunen:  
Temperaturnormal  (årsmiddel) 7,3 °C 
Nedbørsnormal 1840 mm / år 

 
 
Folkemengd 1995–2009 og framskrive 2010–2030 

 
Figur 2.1 Framskriving basert på alternativ MMMM (middels vekst) Kjelde SSB 

Figur 2.2 Ryvarden Fyr,  Foto Audun Mjølhus 

 

Sysselsette fordelt på sektorar 2002

Helse og sosial; 334

Undervisning; 125

Jordbruk, skogbruk, 
fiske og fangst

16 %

Offentleg 
administrasjon: forsvar

7 %

Forretningsmessig 

Bank, finansiering, 
eigendom

1 %

Transport, lager og 

Andre; 14

bergverksdrift; 39

11 %
Kraft- og vassforsyning

0 %

Varehandel, hotell og 
restaurant; 79

 
Figur 2.3 Sysselsette i kommunen fordelt på ulike sektorar i 2002. Kjelde SSB. 



 
 

 
 Side 12 av 72       

Energiutgreiing Sveio kommune 2009 
 

Type bustadbygging i kommunen: 
Tabell 2.1 viser ei oversikt over kva type bustadbygging som finst i kommunen, og tal på bueiningar som er bygde i 
ulike periodar.  

 

Type bustadbygg i kommunen 

Bygningstype Tal på bueiningar 
Frittliggjande einebustad, våningshus 1605 
Rekkjehus, terrassehus, vertikal tomannsbustad 47 
Horisontaldelt tomannsbustad 41 
Blokk, leigegard, bustadbygg med 3 etasjar eller meir 10 
Forretningsbygg, bygg for felleshushald 29 

TOTALT 1732 

Byggjer for bueiningane i kommunen 

Byggjer Tal på bueiningar 
før 1900 132 

1901-1921 89 
1921-1940 113 
1941-1945 10 
1946-1960 188 
1961-1970 206 
1971-1980 441 
1981-1990 292 
1991-2001 261 
TOTALT 1732 

Tabell 2.1 Oversikt type bygg og byggjeår for bueiningane i kommunen. Kjelde SSB. 

 

2.2 Infrastruktur for energi  

Dagens infrastruktur for energi er bygd opp rundt distribusjon av elektrisk kraft. Hovudtilførsla til kommunen av 
elektrisk kraft skjer over eit 66 kV- nett med nedtransformering frå to transformatorstasjonar. Ut frå desse 
transformatorstasjonane er det eit høgspent fordelingsnett (22 kV) som fører krafta ut til dei lokale nettstasjonane 
(kioskar & mastetrafoar) der dei enkelte nettkundane er tilknytt eit lågspentnett. Haugaland Kraft AS eig og driv 
dette 22 kV- nettet. (22 kV nettet nord i Sveio har også høve til innmating frå Stord.)  

I vedlegg 6.3 er det vist eit kart over kommunen med noko av det høgspente fordelingsnettet skissert inn. 

Nedanfor er det tatt med nokre nøkkeltal for desse distribusjonsanlegga: 

Energileveringar og folketal: 
 

Overført energi til nettkundar (GWh) Folketal 

2001 2008 2000 2008 
 

60,23 
 

53,30 
 

4623 
 

4922 
 

Tabell 2.2  Elektrisk energi og folketal i kommunen 

Data for fordelingsnettet pr. 1.1.2009:  
 

Høgspent leidning (km) Nettstasjonar Nettkundar 

Kabel Luftleidning Tal Tal 
 

57,0   (22 kV) 
 

 
157,0      (22 kV) 

     

 
229 

 
3837 

Tabell 2.2 Høgspente fordelingsanlegg og nettkundar 

 
Leveringstryggleik 
22 kV- nettet i Sveio inneheld fleire ringar, og ved feil i dette nettet er det mange høve til 
omkopling med alternativ forsyning i høgspentnettet. Talet på nettkundar som blir råka ved feil i 
høgspent fordelingsnett vil derfor kunna avgrensast til det minimale.  
 
Med dagens effekt- og energioverføring er det ikkje nokon flaskehalsar i det høgspente 
fordelingsnettet.  
 
Feil og avbrot i HK sitt fordelingsnett ligg i snitt nær landsgjennomsnittet. Ser ein bort frå 
Haugesund og nokre område i Karmøy som har lågare feilførekomst i det høgspente 
jordkabelanlegget, er det sannsynleg at nettet i denne kommunen vil ha ein leveringskvalitet som 
for resten av fordelingsnettet i HK.  
 
ILE. ”ikkje levert energi”  
Tabell 2.3 viser ei oversikt over ”ikkje levert energi”, ILE, i forhold til ”levert energi”, LE, frå 2006 til 2008. 
Tabellen gjelder både drift forstyrrelser og planlagte utkoblinger.  
 
 

 

Tabell 2.3 Ikkje levert energi, ILE frå 2006 til 2008, i forhold til levert energi, LE (graddagskorrigert) 

  
Tabellen viser at total mengde ikkje levert energi til kundar tilknytt nettet i kommunen utgjorde 
0,053, 0,105 og 0,017 % av levert energi, i høvesvis 2006, 2007 og 2008.  
 
Ikkje levert energi til kundar i heile Haugaland kraft sitt nett i 2006, 2007 og 2008 var høvesvis 
0,018, 0,024 og 0,015 % av levert energi, og tilsvarande tal for heile landet var 0,014 % i 2008. 
Då mykje av nettet i kommunen er linjenett i kyststrøk, samt at fleire område er svært lynutsett, 
ligg Sveio høgare mht Ikkje levert energi enn gjennomsnittet for HK sitt nett (jf tabell 2.4 ).  
 
 
 
 

 
 
 

Levert energi (LE ) Ikke levert energi (ILE )
Årstall LE (GWh ) ILE i % av LE 

2006 50,1 0,053
2007 50,3 0,105
2008 53,3 0,017

2.3 Stasjonært energibruk 
Med stasjonær energibruk meiner ein all netto innanlands energibruk fråtrekt bruk av energi til transportformål. 
Energibruket i Sveio kommune er i dag i hovudsak knytt opp mot elektrisk energi. Innan offentleg sektor og privat 
industri er det ein del som nyttar olje og gass som energiberar. Oversikt over energibruket i tabellform er vist i 
vedlegg 6.4. Kjelde for data er SSB og netteigar. 
  
Total energibruk i Sveio kommune  
Figur 2.4 viser energibruket (graddagskorrigert) for dei ulike energiberarane i Sveio kommune frå 2000 og fram til 
2007. 

Figur2.4 Total energibruk i Sveio kommune frå 2000- 2007.. 

   

Energibruk fordelt på ulike energiberarar 
I Figur 2.5 kjem den totale energibruken i Sveio kommune fram, og viser at forbruket varierar lite, og ligg på 
omkring 70 GWh. El kraft er den dominerande energiberaren. Forbruket av El kraft har minka siden 2000, og  
var i 2007 på 55,3 GWh. Sjå også figur 2.6. 

Energibruk i kommunen - fordelt på energiberarar

Figur 2.5  Total energibruk i Sveio kommune frå 2000- 2007.  

Energibruk fordelt på ulike brukargrupper  
 

Fordeling av El kraft 
Figur 2.6 viser korleis bruken av elkraft blir fordelt på dei ulike brukargruppene. Nedgangen frå 2002 til 2004 i 
offentleg tenesteyting skyldtes nedtrapping/nedlegging av Norkring sin sender på Tjernagel. 
 

Forbruk av Elektrisk kraft i Sveio kommune 2000 - 2007

Figur 2.6: Fordeling av elkraft- forbruket på ulike brukargrupper. Tala  er graddagskorrigerte med tal frå vërstasjonen i Sveio 

 

Fordeling av andre energikjelder 
Figur 2.7 viser korleis bruken av fossilt brensel og bioenergi for stasjonære formål fordeler seg på dei ulike 
brukargruppene. 

Figur 2.7 Bruk av fossilt brensel og bioenergi fordelt på ulike brukargrupper. Kjelde SSB 

Energibruk i kommunale bygningar 

Figur 2.8 Energibruk i kommunale bygningar i Sveio Kommune fordelt på m2 Kjelde Sveio Kommune 

 
 
 




